
 
 
 
 
 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᖅ 

ᓄᓇᕗᑦ ᐃᓕᓴᖅᓯᕗᑦ ᓄᓇᖃᖅᑳᖅᓯᒪᔪᑦ ᐊᓴᐱᒥᒃ ᐅᔾᔨᕈᓱᖁᔨᓂᕐᒧᑦ 

ᐱᓇᓱᐊᕈᓯᐅᓂᖓᓄᑦ  
 

ᐱᒋᐊᕐᕕᐊ: ᓄᕕᐱᕆ 25, 2015 

ᐃᓱᓕᕝᕕᐊ: ᑎᓯᐱᕆ 5, 2015 

ᐃᖃᓗᐃᑦ, ᓄᓇᕗᑦ                60 ᑎᒃᑕᑯᓗᐃᑦ 

 

ᓄᓇᖃᖅᑳᖅᓯᒪᔪᑦ ᐊᓴᐱᒧᑦ ᐅᔾᔨᕈᓱᖁᔨᓂᕐᒧᑦ ᐱᓇᓱᐊᕈᓯᖅ ᓄᕕᐱᕆ 30-ᒥᑦ ᑎᓯᐱᕆ 5, 2015-ᒧᑦ.   

 

ᓄᓇᕘᒥ, ᐊᓴᐱᒃᓴᓂᒃ ᐋᓐᓂᐊᕈᑕᐅᕙᒃᑐᓂᒃ ᐱᑕᖃᖅᑐᖃᓚᐅᖏᑦᑐᖅ ᐅᑯᐊ ᐊᑯᓂᖏᓐᓂ ᐊᕐᕌᒍᑦ 2006 ᐊᒻᒪ 2014. 

ᑭᓯᐊᓂᓕ, ᓄᓇᕗᑦ syphilis-ᒧᑦ ᐱᑕᖃᕐᔪᐊᕐᖢᓂ ᓯᐊᒻᒪᒃᓯᒪᔪᓂᒃ-ᑖᓐᓇᓗ syphilis-ᖑᔪᖅ ᐊᑦᑕᕐᓇᖅᑑᕗᖅ 

ᐱᔾᔪᑕᐅᔭᒻᒪᑦ ᐊᓴᐱᒃᓴᐅᓂᕐᒧᑦ. ᓄᓇᖃᖅᑳᖅᓯᒪᔪᑦ (ᐃᓄᐃᑦ, ᐃᖅᑭᓖᑦ ᐊᓪᓚᖓᔪᓪᓗ) ᐱᑖᑐᐃᓐᓇᕆᐊᖃᕐᓂᖅᓴᐅᖕᒪᑕ 

ᐊᓴᐱᒃᓴᒥᒃ ᐊᓯᖏᓐᓂᐅᖓᓂᒃ ᑲᓇᑕᒥᐅᓂᑦ.  

 

ᐊᕐᕌᒎᒐᓴᐅᓵᖅᑐᑦ ᖃᔅᓯᐊᕐᔪᐃᑦ ᐱᔪᒥᓇᖅᑐᒃᑯᑦ ᐊᓰᔨᖅᑐᖅᑕᖃᐅᖅᓯᒪᕗᑦ ᐃᓄᖕᓄᑦ ᐊᒃᑐᖅᑕᐅᓯᒪᔪᓄᑦ ᐊᓴᐱᒃᓴᒧᑦ.  

ᓄᑖᑦ ᐃᓅᓕᓴᐅᑎᑦ ᑐᑭᖃᖅᐳᑦ ᐃᓄᐃᑦ ᐊᓴᐱᒃᓴᖃᓕᖅᑑᒐᓗᐊᑦ ᐃᓅᔪᓐᓇᓕᕐᒪᑕ ᐊᑯᓂᐅᑎᒋᔪᖅ ᐱᖃᖏᑐᑐᑦ. 

ᑕᒪᒃᑯᐊ ᐃᓅᓕᓴᐅᑎᑦ ᒥᒃᖡᑎᕆᒋᕗᑦ ᐊᑦᑕᕐᓇᐅᑎᓇᔭᖅᑐᓂᒃ ᑐᓂᓯᓂᕐᒧᑦ ᐊᓴᐱᒃᓴᒥᒃ ᐊᓯᒥᖕᓄᑦ.    

 

ᐱᖓᓲᔪᑎᒍᑦ ᓄᓇᕗᒻᒥᐅᑦ ᖃᓄᐃᓕᐅᕈᑎᖃᕈᓐᓇᖅᑐᑦ ᐱᑖᖅᑕᐃᓕᒪᓂᕐᒧᑦ ᐊᓴᑉᒃᓴᒥᒃ ᐊᒻᒪᓗ ᐊᓯᖏᓐᓂᒃ ᓄᓕᐊᕐᓂᒃᑯᑦ 

ᖁᐱᕐᕆᔾᔪᑕᐅᕙᒃᑐᓂᑦ:   

1) ᐅᖃᓚᐅᓯᖃᕐᓗᑎᒃ ᐊᓴᑉᒃᓴᒥᒃ/ᐊᓴᐱᒥᒃ, syphilis-ᒥᒃ, ᐊᓯᖏᓐᓂᒡᓗ ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᕙᒃᑐᓂᒃ 

ᒥᒃᖠᑎᕆᔪᒪᓂᕐᒧᑦ ᖃᓄᐃᔪᑕᐅᕙᒃᑐᓂᒃ, ᑲᑉᐱᐊᓱᖕᓂᕐᓂᒃ ᐊᒻᒪᓗ ᑲᖑᓱᒍᑎᖃᕐᓂᕐᒥᒃ.    

2) ᐊᑐᖅᐸᒡᓗᑎᒃ ᐅᓲᑉ ᐴᖓᓂᒃ ᐊᒻᒪᓗ ᐱᐊᒃᓴᐅᑎᓂᒃ ᐊᑭᖃᖏᑦᑐᑦ ᐊᓐᓂᐊᕐᕕᖕᒥᑦ ᐱᔭᒃᓴᐅᔪᑦ  ᐊᒻᒪᓗ 

ᐊᓯᖏᓐᓂ ᓄᓇᓕᖕᓂ ᓄᓇᕘᒥ.   

3) ᖃᐅᔨᓴᖅᑕᐅᓗᓂ ᐊᓴᐱᒃᓴᖃᙱᑦᑕᒃᓗᐊᕐᒪᖔᖓᓂᒃ, syphilis-ᓐᒧᑦ ᐊᒻᒪᓗ ᐊᓯᖏᓐᓂᒃ ᖁᐱᕐᕆᔾᔪᑕᐅᕙᒃᑐᓂᒃ, 

ᐱᖃᑎᖃᕆᐊᓚᐅᙱᓐᓂᕐᓂ ᑭᓇᒥᒃ, ᖁᔭᖃᑎᖃᕐᓂᕈᕕᑦ ᓴᐴᓗᑕᖃᖏᓪᓗᓯ ᐆᓲᑉ ᐴᖓᓂᒃ, ᐊᒻᒪᓗ ᐃᕕᑦ 

ᐱᖃᑏᓪᓘᓐᓃᑦ ᐱᖃᑎᖃᕐᓂᖅᐸᑕ ᐊᓯᖕᓂᒃ ᖃᐅᔨᓴᖅᑕᐅᒋᑦᑎ.    

 

ᑎᓯᐱᕆ 1, 2015, ᐅᓪᓘᒋᕗᖅ ᓄᓇᕐᔪᐊᕐᒥ ᐊᓴᐱᖃᖅᑐᑦ ᐅᓪᓗᖓᑦ. ᑐᑭᓯᒋᐊᒃᑲᓐᓂᕈᒪᒍᕕᑦ ᓄᓐᓕᐊᕐᓂᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᐊᓴᐱᒃᓴᒧᑦ/ᐊᓴᐱᒧᑦ, ᖁᐱᕐᕆᔾᔪᑕᐅᕙᒃᑐᓂᑦ ᖃᐅᔨᓴᖅᑕᐅᒋᑦ ᐊᒻᒪᓗ 

ᑲᒪᒋᔭᐅᔪᓐᓇᕐᓂᕐᒧᑦ ᓇᓖᕌᓄᑦ, ᑕᑯᒋᐊᕈᓐᓇᖅᐳᓯ ᐋᓂᐊᕕᔅᓯᓐᓄᑦ ᐅᕝᕙᓘᓐᓃᑦ ᐅᕗᖓ www.irespectmyself.ca. 

 

### 

 

http://www.irespectmyself.ca/


 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 
 
Communications 

ᑐᓴᒐᒃᓴᒧᑦ ᖃᐅᔨᒋᐊᕐᕕᒃ:  

ᕌᓐ ᐅᐊᓯᓐᒃ  

ᑐᓴᒐᒃᓴᓕᕆᔨᒻᒪᕆᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5710 

rwassink@gov.nu.ca 

